
shrIpavanajAShTakam

શ્રીપવનજાષ્ટકમ્

ભવભયાપહં ભારતીપતિં  ભજકસૌખ્યદં ભાનુદીધિતિમ્ ।
ભુવનસુન્દરં ભૂતિદં હરિં  ભજત સજ્જના મારુતાત્મજમ્॥ ૧॥
અમિતવિક્રમં હ્યઞ્જનાસુતં ભયવિનાશનં ત્વબ્જલોચનમ્ ।
અસુરઘાતિનં હ્યબ્ધિલઙ્ઘિનં  ભજત સજ્જના મારુતાત્મજમ્॥ ૨॥
પરભયઙ્કરં પાણ્ડુનન્દનં પતિતપાવનં પાપહારિણમ્ ।
પરમસુન્દરં પઙ્કજાનનં ભજત સજ્જના મારુતાત્મજમ્॥ ૩॥
કલિવિનાશકં કૌરવાન્તકં કલુષસંહરં કામિતપ્રદમ્ ।
કુરુકુલોદ્ભવં કુમ્ભિણીપતિં   ભજત સજ્જના મારુતાત્મજમ્॥ ૪॥
મતવિવર્ધનં માયિમર્દનં મણિવિભઞ્જનં મધ્વનામકમ્ ।
મહિતસન્મતિં  માનદાયકં ભજત સજ્જના મારુતાત્મજમ્॥ ૫॥
દ્વિજકુલોદ્ભવં દિવ્યવિગ્રહં દિતિજહારિણં દીનરક્ષકમ્ ।
દિનકરપ્રભં દિવ્યમાનસં ભજત સજ્જના મારુતાત્મજમ્॥ ૬॥
કપિકુલોદ્ભવં કેસરીસુતં ભરતપઙ્કજં ભીમનામકમ્ ।
વિબુધવન્દિતં વિપ્રવંશજં ભજત સજ્જના મારુતાત્મજમ્॥ ૭॥
પઠતિ યઃ પુમાન્ પાપનાશકં પવનજાષ્ટકં પુણ્યવર્ધનમ્ ।
પરમસૌખ્યદં જ્ઞાનમુત્તમં ભુવિ સુનિર્મલં યાતિ સમ્પદમ્॥ ૮॥

